

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է 2022 թվականի պետական բյուջեով հատկացված միջոցներից կատարել վերաբաշխում 353,830.7 հազար դրամ գումարի չափով՝ թվով 13 դպրոցի գույքով ապահովման համար, մասնավորապես՝

	ԸՆԴԱՄԵՆԸ
	353,830.7

	 «Երևանի Տ. Շևչենկոյի անվան  N  42 ավագ դպրոց» ՊՈԱԿ
	66,642.1


	«Երևանի Ա. Ղարիբյանի անվան N 142 ավագ  դպրոց» ՊՈԱԿ
	19,675.0


	«Վաղարշապատի Մ. Գորկու անվան N 5 ավագ դպրոց ՊՈԱԿ
	33,175.3


	«Սևանի Խ. Աբովյանի անվան ավագ դպրոց» ՊՈԱԿ
	14,429.7


	«Տաշիրի Արտակ Խաչատրյանի անվան ավագ դպրոց» ՊՈԱԿ
	18,049.0


	«Արթիկ քաղաքի թիվ 3 ավագ դպրոց» ՊՈԱԿ
	14,242.0

	«Գյումրու Ակադեմիական վարժարան» ՊՈԱԿ
	6,955.0

	«Մ. Խորենացու անվան թիվ 143 հիմնական դպրոց» ՊՈԱԿ
	58,760.0

	«Գետաշենի միջնակարգ դպրոց» ՊՈԱԿ
	55,639.0

	«Աղավնատան Ղ. Աբգարյանի անվան միջնակարգ դպրոց» ՊՈԱԿ
	13,679.8

	«Ախպրաձոր գյուղի միջնակարգ դպրոց» ՊՈԱԿ
	28,968.8

	«Մեծ Մասրիկ գյուղի միջնակարգ դպրոց» ՊՈԱԿ
	13,793.0

	«Սիսիանի թիվ 1 հիմնական դպրոց » ՊՈԱԿ
	9,822.0



Նախագծով նվազեցվում են ՀՀ ԿԳՄՍ նախարարության 2022 թվականի պետական բյուջեի 1146 ծրագրի 11003 միջոցառմամբ նախատեսված գումարները, որոնց հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարը պայմանավորված է 2022-2023թթ.-ի ուսումնական տարվա ըդնունելությամբ:

Ընթացիկ իրավիճակը և խնդիրները.
Նախագիծը բխում է ֆինանսատնտեսական նախարարական կոմիտեի 10.10.2022թ.-ի նիստի N ԿԱ/296-2022 արձանագրության /կցվում է/ 8-րդ կետի 1-ին ենթակետից, որով հանձնարարվել է ՀՀ ԿԳՄՍ նախարարությանը ներկայացնել իրավական ակտի նախագիծ՝ 2021 թվականին վերանորոգված կամ կառուցված դպրոցները կահավորելու նպատակով գույք ձեռք բերելու վերաբերյալ:
2018 թվականից ի վեր ՀՀ կրթության, գիտության, մշակույթի և սպորտի նախարարությունը Համաշխարհային Բանկի աջակցությամբ և պետական բյուջեից համաֆինանսավորմամբ (համապատասխանաբար 80% և 20% հարաբերակցությամբ) իրականացնում է «Համաշխարհային բանկի աջակցությամբ իրականացվող «Կրթության բարելավման ծրագիր» ծրագրի շրջանակներում կապիտալ ներդրումներ ավագ, միջնակարգ և հիմնական դպրոցներում և կրթության ոլորտի կազմակերպություններում» միջոցառումը (իրականացվում է «Կրթական ծրագրերի կենտրոն» ԾԻԳ-ի միջոցով)։ Միջոցառման շրջանակներում ընտրվել է թվով 8 ավագ դպրոց, որոնցից 7-ում հիմնանորոգման աշխատանքները ավարտվել են 2021թ.-ին։ Համաշխարհային Բանկի կողմից իրականացվող ծրագրով չի նախատեսվել հիմնանորոգվող դպրոցների համապատասխան գույքով ապահովումը։ Ուստի առաջացել է անհրաժեշտություն պետական բյուջեից հատկացնել լրացուցիչ միջոցներ՝ ժամանակակից և կրթական չափորոշիչների ապահովման համար անհրաժեշտ դպրոցական գույքի ձեռքբերման համար։ ՀՀ կառավարության 2021 թվականի սեպտեմբերի 30-ի N 1600-Ն որոշմամբ դպրոցներին որոշակի գումար է հատկացվել գույքի մի մասի ձեռքբերման համար, սակայն թվով 6 դպրոցի գույքը ամբողջապես թարմացնելու համար անհրաժեշտ են լրացուցիչ միջոցներ: Այդ դպրոցներն են․
1. Երևանի թիվ 42 ավագ դպրոց,
2. Երևանի թիվ 142 ավագ դպրոց,
3. ՀՀ Արմավիրի մարզի Վաղարշապատ քաղաքի թիվ 5 ավագ դպրոց,
4. ՀՀ Գեղարքունիքի մարզի Սևան քաղաքի Խ.Աբովյանի անվան ավագ դպրոց,
5. ՀՀ Շիրակի մարզի Արթիկ քաղաքի թիվ 3 ավագ դպրոց,
6. ՀՀ Շիրակի մարզի Գյումրու Ակադեմիական վարժարան:

2021թ.-ին ավարտվել են նաև հետևյալ դպրոցների նորոգման աշխատանքները.
1. ՀՀ Լոռու մարզի Տաշիրի Արտակ Խաչատրյանի անվան ավագ դպրոց (ՀՀ ԿԳՄՍ նախարարության պատվիրատվությամբ իրականացվել են ինժեներական կոմունիկացիաների արդիականացման, ներքին հարդարման աշխատանքներ).
2. «Մ. Խորենացու անվան թիվ 143 հիմնական դպրոց» ՊՈԱԿ (ՀՀ քաղաքաշինության կոմիտեի պատվիրատվությամբ իրականացվել են վերակառուցման  աշխատանքներ).
3. «Գետաշենի միջնակարգ դպրոց» ՊՈԱԿ («Հայաստանի մանուկներ» բարեգործական հիմնադրամ (COAF)-ի աջակցությամբ իրականացվել են մարզադահլիճի հիմնանորոգման աշխատանքներ).
4. «Աղավնատան Ղ. Աբգարյանի անվան միջնակարգ դպրոց» ՊՈԱԿ (բարերար                   Վ.Ավագյանի աջակցությամբ իրականացվել են ֆուտբոլի, վոլեյբոլի, բասկետբոլի դաշտերի, թենիսի կորտի, վազքուղու, մարզասրահի և հանդերձարանների կառուցման աշխատանքներ).
5. «Ախպրաձոր գյուղի միջնակարգ դպրոց» ՊՈԱԿ (ԱՄՆ-ի Հայ-կրթական հիմնարկության աջակցությամբ իրականացվել են հիմնանորոգման աշխատանքներ).
6. «Մեծ Մասրիկ գյուղի միջնակարգ դպրոց» ՊՈԱԿ (Ֆրանսիայի «Մայ Վեյ» ասոցիացիայի աջակցությամբ իրականացվել են մազրադահլիճի հիմնանորոգման աշխատանքներ).
7. «Սիսիանի թիվ 1 հիմնական դպրոց» ՊՈԱԿ (ՀՕՖ հիմնադրամի աջակցությամբ իրականացվել են մասնաշենքի հիմնանորոգման աշխատանքներ):
Հաշվի առնելով «Գնումների մասին» օրենքով սահմանված ժամկետները՝ մինչև տարեվերջ մնացած ժամկետների սղության պատճառով ՀՀ կրթության, գիտության, մշակույթի և սպորտի նախարարության կողմից մինչև 2022թ. ավարտը հնարավոր չի ապահովել անհրաժեշտ ապրանքների ձեռքբերման գործընթացը։ Այս պատճառով գումարները հատկացվում են դպրոցներին կապիտալ դրամաշնորհի ձեևքվ: Կազմակերպություններին տրամադրված ֆինանսական միջոցները կօգտագործվեն «Գնումների մասին» օրենքով սահմանված կարգով:


Կարգավորման նպատակը և բնույթը. 
Որոշման նախագծի ընդունմամբ կապահովվի մի շարք հանրակրթական դպրոցների գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական դաստիարակության համար շենքային առավել բարենպաստ պայմաններ։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետի 8.3 և 8.4 ենթակետերից՝ «Նոր չափորոշչին և առարկայական ծրագրերին համապատասխան՝ դպրոցների անհրաժեշտ գույքով և սարքավորումներով հագեցվածության ապահովում»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



